Nafarroako Parlamentuko Mahaiak, 2016ko martxoaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, frantseseko ikasleentzako truke-programari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko martxoaren 14an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko eta Nafarroako Gorteetako kide Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

Iragan legegintzaldian Frantziarekiko lankidetza-programa batzuk abiarazi ziren –zehazki, Bordeleko akademiarekin–, frantsesa ikasten ari diren ikasleek Frantziako ikastetxeetan eskola-egonaldiak egitea eskatu ahal izan zezaten. 

Bi programa zeuden: bata, ikasturte bat egiteko (Hezkuntza Departamentuak berriro egin du deialdia); bestea, “truke-programa” izenekoa (nafar ikasleek zortzi aste egiten zituzten Frantziako ikastetxe batean, eta gero beste zortzi asterako hartzen zuten ikasle frantziar bat beren ikastetxean). Azken programa horren deialdirik, ordea, ez da egin. 

Programa horretan parte hartzen zuten ikasleen gurasoek oso balorazio ona egiten zuten programa hori dela eta. Ikasleak pozarren itzultzen ziren, haien frantses maila nabarmen hobetuta. 

Jarduera horrek, gainera, ez zeukan Hezkuntza Departamentuarentzako inolako kosturik. 

Horrenbestez, hauxe jakin nahi dugu: 

1.- Zergatik ez da oraindik ere deitu frantseseko ikasleentzako truke-programa hori? 

2.- Departamentuak noizko aurreikusten du deialdia argitaratzea? 

